
INVESTITSIYA SIYOSATINI AMALGA OSHIRISH MEXANIZMINI 

TAKOMILLASHTIRISH 

 

УЛУЧШЕНИЕ МЕХАНИЗМА РЕАЛИЗАЦИИ ИНВЕСТИЦИОННОЙ ПОЛИТИКИ 

 

IMPROVING THE MECHANISM FOR IMPLEMENTING INVESTMENT POLICY 

 

Raxmanov Bekzod Ibragimovich 
Mirzo Ulugʻbek nomidagi Oʻzbekiston Milliy universiteti,  

“Makroiqtisodiyot” kafedrasi oʻqituvchisi 

 

Annotatsiya 
Ushbu tezisda Oʻzbekiston Respublikasining investitsiya siyosatini amalga oshirish 

mexanizmlarini takomillashtirish masalalari tahlil qilingan. Tadqiqot doirasida UNCTAD va AQSh 

Davlat departamenti maʼlumotlariga tayanib, 2020-2024-yillarda mamlakatimizga kirib kelgan 

toʻgʻridan-toʻgʻri xorijiy investitsiyalar (TXI) dinamikasi va ularning donor-mamlakatlar kesimidagi 

tarkibiy tuzilishi oʻrganilgan.  

Kalit soʻzlar: investitsiya siyosati, toʻgʻridan-toʻgʻri xorijiy investitsiyalar, UNCTAD, donor-

mamlakatlar, davlat kafolati, risklarni taqsimlash, investitsion muhit, tijorat banklari. 

 

В тезисе анализируются вопросы совершенствования механизмов реализации 

инвестиционной политики в Республике Узбекистан. На основе данных ЮНКТАД и 

Государственного департамента США исследована динамика прямых иностранных 

инвестиций (ПИИ) за 2020-2024 годы и их структура в разрезе стран-доноров.  

Ключевые слова: инвестиционная политика, прямые иностранные инвестиции, 

ЮНКТАД, страны-доноры, государственная гарантия, распределение рисков, 

инвестиционный климат. 

 

The paper analyzes the issues of improving the mechanisms for implementing investment 

policy in the Republic of Uzbekistan. Based on data from UNCTAD and the US Department of State, 

the dynamics of foreign direct investment  for 2020–2024 and its structure broken down by investor 

countries are investigated. 

Keywords. Investment policy, foreign direct investment, UNCTAD, investor countries, state 

guarantee, risk allocation, investment climate. 

 

Jahon iqtisodiyotining globallashuvi va xalqaro kapital harakatining jadallashuvi sharoitida 

milliy iqtisodiyotlarning barqaror oʻsish surʼatlarini taʼminlash bevosita samarali investitsiya 

siyosatiga bogʻliq. Oʻzbekiston Respublikasida amalga oshirilayotgan keng koʻlamli iqtisodiy 

islohotlarning strategik yoʻnalishlaridan biri – bu qulay investitsiya muhitini shakllantirish, 

toʻgʻridan-toʻgʻri xorijiy investitsiyalarni faol jalb etish va investitsiya siyosatini amalga oshirish 

mexanizmlarini tubdan takomillashtirishdan iborat.  

Soʻnggi yillarda milliy iqtisodiyotimizga jalb qilinayotgan kapital hajmi oshgan boʻlsa-da, 

tashqi iqtisodiy geosiyosiy shoklar va makroiqtisodiy tebranishlar xorijiy investorlarning 

mamlakatimizga nisbatan strategik yondashuvlarini chuqur tahlil qilishni talab etmoqda. Ushbu 

nuqtai nazardan, nufuzli xalqaro tashkilotlar, xususan, BMTning Savdo va taraqqiyot konferensiyasi 

hamda yetakchi xorijiy tahliliy markazlarning statistik maʼlumotlarini oʻrganish va ularning asosida 

investitsiya faoliyatini tartibga solish mexanizmlarini modifikatsiya qilish dolzarb ilmiy va amaliy 

ahamiyatga egadir. 

Investitsiya siyosatining nazariy-uslubiy asoslari, xorijiy kapitalni jalb qilish strategiyalari va 

davlat-xususiy sherikligi doirasida risklarni boshqarish masalalari bir qator xorijiy va mahalliy 



“YANGI O‘ZBEKISTON IQTISODIYOTI” jurnali 6-son 2026 yil 

222 

iqtisodchi olimlar tomonidan tadqiq etilgan. Jumladan, J.M.Keyns [1], P.Samuelson [2], J.Dunning 

[3] kabi klassik iqtisodchilar xorijiy investitsiyalarning multiplikativ samarasini asoslab berishgan. 

Oʻzbekiston sharoitida investitsiya muhitini va investitsiya siyosatining amalga oshirish mexanizmini 

takomillashtirish muammolari iqtisodiyot professorlari va yetakchi tadqiqotchilari tomonidan 

oʻrganilgan. [4] Tadqiqotda tizimli yondashuv, qiyosiy iqtisodiy tahlil, statistik guruhlash va 

ekonometrik modellashtirish metodlaridan foydalanilgan. 

Asosiy qism va tahlil natijalari. Oʻzbekiston Respublikasining investitsiya siyosati 

samaradorligini baholash uchun dastlab soʻnggi besh yildagi xorijiy kapital oqimining umumiy 

makroiqtisodiy tendensiyalarini tahlil qilish lozim. BMTning UNCTAD (World Investment Report 

2025) maʼlumotlariga muvofiq, Oʻzbekistonga kirib kelgan sof toʻgʻridan-toʻgʻri xorijiy 

investitsiyalar hajmi va uning yalpi ichki mahsulotdagi ulushi dinamikasi oʻziga xos 

oʻzgaruvchanlikka ega boʻldi (1-jadval). 

1-jadval 

Oʻzbekiston Respublikasida toʻgʻridan-toʻgʻri xorijiy investitsiyalar makroiqtisodiy 

koʻrsatkichlari dinamikasi [5] 

Koʻrsatkichlar 2020 2021 2022 2023 2024 

TTXI hajmi (mln. doll.) 1 728 2 275 2 498 2 156 2 836 

oʻsish surʼati (%) –  +31.7% +9.8% -13.7% +31.5% 

YAIMdagi ulushi (%) 7.5% 9.1% 9.5% 6.5% 6.7% 

Jamlangan (yigʻilgan) 

TXI (mln USD) 

10 288 11 616 13 845 14 867 16 728 

Yuqorida keltirilgan maʼlumotlaridan koʻrinib turibdiki, 2020-2022-yillarda Oʻzbekistonda 

toʻgʻridan-toʻgʻri xorijiy investitsiyalar hajmi barqaror oʻsib, 1 728 mln. dollardan 2 498 mln. 

dollarga yetdi. Mos ravishda Toʻgʻridan-toʻgʻri xorijiy investitsiyalarning Yalpi Ichki Mahsulotdagi 

ulushi ham 7.5% dan 9.5% gacha koʻtarildi. Biroq, 2023-yildagi global geosiyosiy keskinliklar, jahon 

moliya bozorlaridagi foiz stavkalarining oshishi va xalqaro kapital harakatining sekinlashishi 

natijasida mamlakatimizda investitsiya oqimi -13.7% ga qisqarib, 2 156 mln. dollarni tashkil etdi. 

2024-yilga kelib investitsion siyosatdagi institutsional oʻzgarishlar tufayli oʻsish surʼati qayta tiklandi 

(+31.5%) va yalpi jamlangan xorijiy kapital hajmi 16 728 mln dollardan oshdi. Dunyodagi TTXI sof 

oqimi tendensiyasini 1-rasmda koʻrish mumkin. 

 
1-rasm. Global TTXI dinamikasi [6] 

Bu sekinlashish asosan 2022 yilda vujudga kelgan Rossiya va Ukraina o‘rtasidagi mojaro va 

unga nisbatan Yevropa Ittifoqi tomonidan qo‘llanilgan sanksiyalarning natijasidir. Bu investorlarni 

kelgusidagi o‘zgarishlarning keskin bo‘lishi mumkinligi xavfini o‘zida aks ettiradi. 

O‘zbekiston uchun investitsiya siyosatining geosiyosiy va geografik yoʻnalishlarini aniqlash 

maqsadida donor-mamlakatlar ulushini tahlil qilish muhim ahamiyat kasb etadi. AQSh Davlat 

departamenti tomonidan 2024 yilda eʼlon qilingan investitsion muhit hisobotiga koʻra, Oʻzbekistonga 

yoʻnaltirilgan xalqaro kapital tarkibida sezilarli darajada konsentratsiya mavjud (2-rasm). 

Oʻzbekistonga jalb qilingan TTXI surʼatlarida top uchta mamlakat: Xitoy, Rossiya va Saudiya 

Arabison boʻlib ularning ulushi 46,9% ni tashkil qiladi.  Bundan koʻrishimiz mumkinki 

mamlakatimizga jalb qilinayotgan toʻgʻridan-toʻgʻri xorijiy investitsiyalarning hajmi aynan shu uchta 

mamlakatning iqtisodiyotiga bogʻliq boʻlib qolgan. Demak, Oʻzbekiston uchun nafaqat toʻgʻridan-

toʻgʻri investitsiyalarning hajmi balki uning diversifikatsiyasiga ham eʼtibor qaratish lozimdir. 

 
2-rasm. 2023-yilda Oʻzbekistonga yoʻnaltirilgan toʻgʻridan-toʻgʻri xorijiy investitsiyalarning 

donor-mamlakatlar kesimida taqsimlanishi [5, 6] 

 

2-rasm maʼlumotlariga koʻra, Oʻzbekiston iqtisodiyotidagi xorijiy kapital tarkibida Xitoy 

yetakchi oʻrinni egallab turibdi (25.6% yoki 1.84 mlrd dollar). Bu asosan energetika, muqobil 

resurslar, kimyo sanoati va infratuzilma loyihalariga toʻgʻri keladi. Ikkinchi oʻrinda Rossiya 

Federatsiyasi (13.4% yoki 965 mln dollar) joylashgan boʻlib, investitsiyalar asosan togʻ-kon, 

telekommunikatsiya va qayta ishlash tarmoqlariga yoʻnaltirilgan. Shuningdek, soʻnggi yillarda Yaqin 

Sharq mamlakatlari, xususan, Saudiya Arabistoni (7.9%) va BAA (5.8%) yirik yashil energetika 

(ACWA Power, Masdar) loyihalari orqali faol kirib kelmoqda. Yevropa Ittifoqidan esa Germaniya 

(4.3%) yetakchi oltilikni yakunlaydi. Ushbu geografik konsentratsiya shuni koʻrsatadiki, mamlakat 

investitsiya siyosati tashqi iqtisodiy bogʻliqlik xavfini kamaytirish uchun diversifikatsiya 

mexanizmlariga muhtoj. 

Ushbu sof investitsiyalar oqimining tarmoqlar boʻyicha taqsimlanishi makroiqtisodiy 

barqarorlik va modernizatsiya siyosatini baholash imkonini beradi. Eng katta kapital sigʻimiga ega 

boʻlgan soha – Energetika tarmogʻi boʻlib, umumiy sof oqimning 39.2 foizini (845.15 mln dollar) 

tashkil etdi. Ushbu mablagʻlarning asosiy qismi muqobil “yashil” energetika loyihalariga (quyosh va 

shamol fotoelektr stansiyalari) yoʻnaltirilgan. 

2-jadval 

Oʻzbekiston milliy iqtisodiyotiga 2023 yilda kiritilgan real sof TXIning tarmoqlar kesimidagi 

hajmi (Markaziy bank Toʻlov balansi koʻrsatkichlari asosida) [7] 

Tarmoqlar va sohalar nomi Ulushi (%) Real sof hajmi 

(mln. USD) 

Asosiy xorijiy 

investor davlatlar 

1. Energetika (shu jumladan 

qayta tiklanuvchi energetika) 

39.2% 845.2 Saudiya Arabistoni, 

BAA, Xitoy 

2. Sanoat va qayta ishlab 

chiqarish (kimyo, 

metallurgiya) 

25.4% 547.6 Rossiya, Xitoy, 

Germaniya 

3. Transport, logistika va 

telekommunikatsiyalar 

12.8% 275.9 Xitoy (Huawei), 

Turkiya 

4. Avtomobilsozlik va 

mashinasozlik (BYD loyihasi) 

8.5% 183.3 Xitoy (BYD), 

Janubiy Koreya 

5. Boshqa tarmoqlar (qurilish, 

toʻqimachilik, xizmatlar) 

14.1% 304.0 Turkiya, Yevropa 

Ittifoqi va b. 

JAMI REAL SOF TXI 

(Toʻlov balansi boʻyicha): 

100.0% 2 156.0 Global hamkorlar 

 

Jadval maʼlumotlarining makroiqtisodiy tahlili shuni koʻrsatadiki, Oʻzbekiston iqtisodiyotiga 

jalb qilinayotgan sof TXI tarkibida kuchli tarmoqviy konsentratsiyalashuv mavjud. Energetika 

sektorining ulushi qariyb 40 foizni tashkil etib, qolgan tarmoqlardan sezilarli darajada uzilib ketgan. 

Bu holat mamlakatda qayta tiklanuvchi va anʼanaviy energetika infratuzilmasini modernizatsiya 

qilishga qaratilgan yirik loyihalarning faolligidan dalolat beradi. 

Biroq, kapitalning birgina tarmoqda bunday yuqori darajada toʻplanishi milliy iqtisodiyotning 

tashqi konyunktura xavf-xatarlariga va energetika bozoridagi narx tebranishlariga nisbatan 

sezuvchanligini oshirishi mumkin. Ayni paytda, transport, logistika va AKT sohalarining ulushi 

(12.8%), shuningdek, avtomobilsozlik tarmogʻi (8.5%) mamlakatda yuqori texnologiyali va xizmat 

koʻrsatish sektorlarini rivojlantirish uchun hali toʻliq ishga solinmagan potensial mavjudligini 

koʻrsatadi. 

Annotatsiya 
Ushbu maqolada bozor iqtisodiyot sharoitida charm-poyabzal sanoat korxonalari sifat 

menejmenti tizimi boshqarish va uni rivojlanishiga taʼsir etuvchi omillar tahlil etilgan. Poyabzal 

sanoati yengil sanoatning eng muhim tarmoqlaridan biri boʻlib, mamlakat iqtisodiyoti rivojlanishida 

muhim oʻrin egallaydi. Bugungi globallashuv sharoitida poyabzal korxonalarining raqobatbardoshlik 

darajasi, innovatsion texnologiyalardan foydalanish va ishlab chiqarish samaradorligi iqtisodiyot 

barqarorligining muhim omillaridan biridir.    

Kalit soʻzlar: Sifat, sifat menejmenti tizimi, bozor  iqtisodiyot, charm-poyabzal sanoat  

korxonalari, islohotlar, kadrlar salohiyati, innovatsiyalar,  charm-poyabzal  ishlab chiqarish. 

 

В данной статье проанализированы система менеджмента качества на предприятиях 

кожевенно-обувной промышленности в условиях рыночной экономики и факторы, влияющие 

на её развитие. Обувная промышленность является одной из важнейших отраслей лёгкой 

промышленности и занимает значимое место в развитии национальной экономики. Эта 

отрасль не только удовлетворяет повседневные потребности населения, но и вносит 

существенный вклад в экономический рост, обеспечение занятости, увеличение экспортного 

потенциала и развитие региональной промышленности. В условиях современной 

глобализации уровень конкурентоспособности обувных предприятий, использование 

инновационных технологий и эффективность производства являются важнейшими факторами 

экономической стабильности. 

Ключевые слова: качество, система менеджмента качества, рыночная экономика, 

предприятия кожевенно-обувной промышленности, реформы, кадровый потенциал, 

инновации, производство кожевенно-обувной продукции 

 

This article analyzes the quality management system of leather and footwear enterprises in 

market economy conditions and the factors influencing its development. The footwear industry is one 

of the most important branches of light industry and plays a significant role in the development of the 

national economy. This sector not only satisfies the daily needs of the population but also contributes 

significantly to economic growth, employment, increasing export potential, and regional 

industrialization. In todayʼs globalization environment, the competitiveness of footwear enterprises, 


